К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС

«Коми Республикаын меставывса асвеськӧдлан
органъяслы Коми Республикаса торъя канму
уджмогъяс сетӧм йылысь» Коми Республикаса
Оланпасӧ вежсьӧмъяс пыртӧм йылысь

Примитӧма Коми Республикаса 
Каналан Сӧветӧн                                             2020 вося ӧшым тӧлысь 17 лунӧ

1 статья. Пыртны «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №, 152 ст.; 17 №, 226 ст.; 18 №, 251 ст.; 2017, 26 №, 461 ст.; 2018, 6 №, 94 ст.; 10 №, 176 ст.; 177 ст.; 17 №, 303 ст.; 304 ст.; 19 №, 354 ст.; 367 ст.; 2019, 11 №, 148 ст.; 149 ст.; 154 ст.; 15 №, 206 ст.; 18 №, 265 ст.; 2020, 4 №, 29 ст.) татшӧм вежсьӧмъяс:
1. 9 статьяса 1 юкӧнын:
1) 6 пункт гижны тадзи:
«6) тайӧ Оланпаслӧн 1 статьяса 4 да 5 пунктъясӧн, - збыльмӧдсьӧ Коми Республикаса стрӧитчан, оланін да коммунальнӧй овмӧс министерствоӧн.»;
2) 7 пункт киритны.
2. «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпаслӧн 1 статьяын 5 пунктса «б» пунктулӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь вичмӧдӧм субвенция мында арталан методикасӧ (Оланпас дорӧ 6 содтӧд) гижны тайӧ Оланпас дорӧ содтӧд серти.

2 статья. Тайӧ Оланпасыс вынсялӧ 2021 вося тӧвшӧр 1 лунсянь.



Коми Республикаса Юралысь 			  	          	            В.В Уйба

«Коми Республикаын меставывса асвеськӧдлан органъяслы
Коми Республикаса торъя канму уджмогъяс сетӧм йылысь»
Коми Республикаса Оланпаслӧн 1 статьяын 5 пунктса «б» пунктулӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы
Коми Республикаса республиканскӧй сьӧмкудйысь
вичмӧдӧм субвенция мында арталан
МЕТОДИКА

1. Россия Федерацияса гражданалы вузалан да ломтӧм могысь вӧдитчан чорыд ломтас вылӧ донъяс канмусянь ладмӧдӧм бӧрын артмӧм убыткаяс вештӧм серти Коми Республикаса канму уджмог збыльмӧдӧм вылӧ чорыд ломтас вайысьяслы субсидияяс сетӧмӧн муниципальнӧй районъясса (кар кытшъясса) сьӧмкудъяслы сетан субвенцияяслысь ӧтувъя йӧрышсӧ (водзӧ лӧсялӧмӧн – субвенция, муниципальнӧй юкӧн, граждана, чорыд ломтас) чорыд ломтас вылӧ донъяс канмусянь ладмӧдӧм бӧрын артмӧм убыткалӧн прогнознӧй йӧрыш вылӧ мыджсьӧмӧн арталӧ Коми Республикаса олӧмӧ пӧртысь власьт орган, коді пӧртӧ олӧмӧ донъяс (тарифъяс) индан юкӧнын канму политика лӧсьӧдан да збыльмӧдан могъяс (водзӧ – уполномочитӧм орган).
2. Субвенцияяслысь ӧтувъя йӧрышсӧ (Суб) арталӧны татшӧм формула серти:
Суб = SUM Субi,
кӧні:
Субi ‒ і муниципальнӧй юкӧнса сьӧмкудлы сетан субвенция мында (сюрс шайт).
3. і муниципальнӧй юкӧнлы сетан субвенция йӧрышсӧ (Субi) арталӧны татшӧм формула серти:
Субi = (SUM Поуj) × Кi,
кӧні:
Поуj ‒ чорыд ломтас j вайысьлы чорыд ломтас вылӧ донъяс  канмусянь ладмӧдӧм бӧрын артмӧм убыткалӧн прогнознӧй йӧрыш;
Кi – і муниципальнӧй юкӧнлы субвенция збыльысь видзан коэффициент.
4. і муниципальнӧй юкӧнлы субвенция збыльысь видзан коэффициентсӧ (Кi) арталӧны татшӧм формула серти:

кӧні:
Субi факт – і муниципальнӧй юкӧнлы отчётнӧй воын збыльысь сетӧм субвенция йӧрыш;
Субi план ‒ і муниципальнӧй юкӧнлы отчётнӧй воын Коми Республикаса республиканскӧй сьӧмкудйын урчитӧм субвенция йӧрыш.
Отчётнӧй воӧн лыддьыссьӧ субвенция сетан во водзын мунысь во. 
5. Сэк, кор Кі ыдждаыс этшаджык став муниципальнӧй юкӧнті отчётнӧй воысь субвенциялысь ӧтувъя йӧрыш збыльысь видзан шӧркодь значениеысь, вӧдитчӧны ыдждалӧн значениеӧн, мый ӧткодь став муниципальнӧй юкӧнті отчётнӧй воысь субвенциялысь ӧтувъя йӧрыш збыльысь видзан шӧркодь значениелы (Кср), кутшӧмӧс арталӧны татшӧм формула серти:

кӧні:
Суб факт – отчётнӧй воын став муниципальнӧй юкӧнлы збыльысь сетӧм субвенция йӧрыш;
Суб план ‒ отчётнӧй воын Коми Республикаса республиканскӧй сьӧмкудйын став муниципальнӧй юкӧнлы урчитӧм субвенция йӧрыш.
6. Чорыд ломтас j вайысьлы чорыд ломтас вылӧ донъяс канмусянь ладмӧдӧм бӧрын артмӧм убыткалысь прогнознӧй йӧрышсӧ (Поуj) арталӧны татшӧм формула серти:
Поуj = SUM Поуk,
кӧні:
Поуk – чорыд ломтаслӧн быд сикас да сикасув серти торйӧн чорыд ломтас вылӧ донъяс канмусянь ладмӧдӧм бӧрын артмӧм убыткалӧн прогнознӧй йӧрыш.
7. Чорыд ломтаслӧн быд сикас да сикасув серти торйӧн чорыд ломтас вылӧ донъяс канмусянь ладмӧдӧм бӧрын артмӧм убыткалысь прогнознӧй йӧрышсӧ (Поуk) арталӧны татшӧм формула серти:
Поуk = ОРТплан × (ЭОЦ ‒ РЦср), 
кӧні:
ОРТплан ‒ і муниципальнӧй юкӧнлӧн мутасын чорыд ломтас вузалан йӧрыш, кутшӧмӧс босьтісны тӧд вылӧ чорыд ломтаслӧн быд сикас да сикасув серти торйӧн чорыд ломтас j вайысьлы экономика боксянь подулалӧм донъяс арталігӧн (единицаяс);
ЭОЦ ‒ экономика боксянь подулалӧм дон, кутшӧмӧс арталӧма уполномочитӧм орган Россия Федерацияса нормативнӧй инӧда актъяс серти чорыд ломтас j вайысьлы, коді вузалӧ чорыд ломтассӧ і муниципальнӧй юкӧнлӧн мутасын, чорыд ломтаслӧн быд сикас да сикасув серти торйӧн (шайт);
РЦср ‒ чорыд ломтас вылӧ шӧркодь розничнӧй дон.
8. Чорыд ломтас вылӧ шӧркодь розничнӧй донсӧ (РЦср) арталӧны татшӧм формула серти:

кӧні: 
РЦ1 – чорыд ломтас вылӧ розничнӧй дон, мый ӧткодь розничнӧй дон мындалы, кутшӧмӧс урчитӧма Коми Республикаса Веськӧдлан котырӧн рӧштшӧт вӧчан во водзын мунысь волӧн сора тӧлысь 1 лун вылӧ, чорыд ломтаслӧн быд сикас да сикасув серти торйӧн;
РЦ2 – чорыд ломтас вылӧ розничнӧй дон, кутшӧмӧс арталӧма кыдзи РЦ1 да коммунальнӧй услугаясысь гражданаӧн мынтысян мындасӧ вежан индексъяс ыдждалӧн, кутшӧмъясӧс вынсьӧдӧма Россия Федерацияса Веськӧдлан котырӧн, произведение.
9. Субвенцияяслысь ӧтувъя йӧрышсӧ арталігӧн вермас лоны урчитӧма муниципальнӧй юкӧнъяс костын юклытӧм субвенция ӧтувъя йӧрышлӧн 5 прӧчентысь абу унджык мындаын Россия Федерацияса сьӧмкуд кодекслӧн 140 статьяса 5 пункт серти, кутшӧмӧс юклӧны сійӧ жӧ могъяс вылӧ Коми Республикаса Веськӧдлан котырӧн урчитӧм пӧрадокын.
10. Сэк, кор чорыд ломтас вайысьяслы, кодъяс вузалӧны чорыд ломтассӧ і муниципальнӧй юкӧнлӧн мутасын, чорыд ломтас вылӧ донъяс канмусянь ладмӧдӧм бӧрын артмӧм убыткалӧн збыль йӧрышыс вевтыртӧ тайӧ Методикаӧн 3 пункт серти урчитӧм да і муниципальнӧй юкӧнлы збыльысь сетӧм субвенция йӧрышсӧ, і муниципальнӧй юкӧнлы ӧнія воын сетан субвенция йӧрышсӧ стӧчмӧдӧны индӧм вевтыртӧмлӧн ӧтувъя мында вылӧ сьӧмкуд оланпастэчасӧн урчитӧм пӧрадокын.».
